
無他偏曲倍加省念重以繹思則未必無分毫之助也〈文肅〉

〈奏草〉

　文肅著復河套一議爲昭代經濟名言附錄備考

　蓋聞智者必待時而舉事君子不昧勢以圖功是故理

　有所當盡而機有所宜審志有所必奮而謀有所不可

　略者是之不備難與慮終矣河套本中國故壤界以黃

　河固天之所以限華夷也詎宜棄而不守藉寇賫盜然

　揆以今之時勢則有當復之理而無可乘之機多必奮

　之志而鮮萬全之筭是故不能不爲圖事者深長思也

　河套自周秦以來爲國爲郡漢置朔方唐城受降據險

　扼胡往跡具在我　太祖以神武定天下　成祖躬御

　六飛三犁虜庭其虜旣殘破我亦未暇舍黃河而衛東

　勝計則偏矣後又撒東勝而就延綏套地遂淪之犬羊

　矣然正統弘治之閒我雖未守彼亦未取不見可欲其

　心不動不奪所恃其爭不力取之可也乃竟因循畫地

　自守捐天設之險失沃野之利此邊疆之臣所宜臥薪

　嘗膽而有志之士所以扼腕而攘袂者也先巡撫余肅

　敏公置鎮榆林想亦有志斯舉而套卒未復鎮則空設

　開墾無聞轉輸難繼孤懸獨立砂磧爲墟外之不足恃

　爲藩籬內之無所資其賦役不有其利而益處其勞豈

--

　賢豪固略于遠謀抑其時或有掣肘而未終其志耶然

　弘治以而我軍猶歲常搜套搗其巢穴嗣是我謀日疎

　任虜出入涉流履冰揮鞭近塞蔑所顧忌今且盤據其

　中滋其蓄牧遂其生養譬之爲家成業久矣又今昔異

　時強弱異勢事體利害之緩急人情好惡之向背萬有

　不齊不可以不慮也欲一舉而復之無乃難乎故曰有

　當復之理而無可乘之機多必奮之志而鮮萬全之筭

　也請極言之以干　天聽夫敵有盛衰我有強弱以強

　值弱僅足相當以弱值強是爲無策漢武雄斷天啟衛

　霍不世之將也絕幕四出不能一屈單于之勝成哀短

　祚內釁且生而呼韓稽顙願保蕃北此何也漢武值其

　盛強而成哀際其衰弱也馬步矢刃各有所宜主客勞

　逸徒步異狀韓信背水置陣死地以生魏武舍鞍馬與

　吳越爭于舟楫之閒烏林削跡是何也韓信以死地爲

　生而得其逸魏武舍中國之長而困于所短也人情莫

　不愛其親然負米以置其養與遇變而捍其患緩急自

　有不同人情莫不愛其身然一勞以永其逸與暫息以

　休其體向肯亦爲殊等喪先王之乘舟不如死則取艅

　艎者必濟義兵謳歌思歸則定三秦者易爲力也我

　國家拯天下于胡元天威所及雷擊風掃遺虜遊魂僅

